
GİRİŞ
Naxçıvan Muxtar Respublikası ərazisinin 

təbii bitkiliyi öz xüsusiyyəti ilə fərqlənir. Bura-
da hakim olan quru kontinental iqlim kserofit 
senozların üstünlüyünə şərait yaratdığı halda, 
“Naxçıvan dağlıq” botaniki-coğrafi rayonun 
əhatə zonasının bitkiliyi az-çox dərəcədə me-
zofit elementlərin üstünlüyü ilə xarakterizə 
olunur [Talibov, 2001; Ibrahimov, 2005]. 
Ərazidə kserofit elementlər əsasən dağların 
cənub istiqamətə meyilli yamaclarında, qayalıq 
ərazilərdə yayılıbdır və biotopun xarakterindən, 
hündürlüyündən, yamacların mailliliyindən 
asılı olaraq burada dağ-ksеrоfit (friqanоid) bit-
kiliyinin müxtəlif fitosenozları formalaşmış-
dır. Naxçıvan Muxtar Respublikası ərazisində 
flora biomüxtəlifliyinin tətbiqyönümlü başlı-
ca fəsilələrindən biri də Caprifoliaceae Juss. 
(Dipsacaceae Juss.; Valerianaceae Batsch.) 
- Doqquzdonkimilər fəsiləsidir. Regionda bu 
fəsiləyə daxil olan 3 cinsdə birləşmiş 17 növə 
rast gəlinir [Talibov et al., 2021].

Tədqiqatın məqsədi Valerianoideae Raf. - 
Pişikotular yarımfəsiləsinə daxil olan növlərin 

taksonomik mövqeyinin müəyyənləşdirilməsi 
və onların bioekoloji xüsusiyyətlərinin tədqiqi, 
o cümlədən, şaquli qurşaqlar üzrə yayılma qa-
nunauyğunluqlarının aydınlaşdırılması olmuş-
dur. 

MATERİAL VƏ METODİKA
Pişikotular yarımfəsiləsi nümayəndələrinin 

yayılma zonalarının müxtəlifliyi nəzərə alına-
raq 2015-2018-ci illərdə çöl tədqiqat işləri apa-
rılmışdır. Marşrutların seçilməsi zamanı ərazi 
bitkiliyinin zonallıqlar üzrə paylanması və bo-
taniki-coğrafi xüsusiyyətləri də nəzərə alınmış-
dır (Şək. 1.). Yarımfəsiləyə aid cins və növlərin 
floristik tiplərə görə bölgüsü A.A.Qrossheymin 
[1936] təqdim etdiyi bölgüyə görə aparılmışdır. 
Valerianaceae Batsch yarımfəsilənin Valerian 
L. - Pişikotu cinsinə daxil olan növlərin şaqu-
li qurşaqlar üzrə yayılma qanunauyğunluğu və 
daha çox aid olduqları floristik tiplər seçilərək, 
yarımfəsilə üçün nisbi olaraq əsas götürülmüş-
dür. İşin yerinə yetirilməsi zamanı ümumi qəbul 
olunmuş floristik [Grossheim, 1949], bioekoloji 
[Prilipko, 1981; Serebyakov, 1964; Raunkier, 

NAXÇIVAN MR-DƏ VALERIANOIDEAE RAF. YARIMFƏSİLƏSİNƏ AİD 
NÖVLƏRİN ŞAQULİ QURŞAQLAR ÜZRƏ YAYILMA QANUNAUYĞUN-

LUĞU, HƏYATİ FORMALARI VƏ BİOEKOLOJİ XÜSUSİYYƏTLƏRİ

T.H. Talıbov1*, Ü.M. Məmmədova2
1Azərbaycan Respublikası Elm və Təhsil Nazirliyi Naxçıvan Bioresurslar İnstitutu (Naxçıvan 

bölməsi), AZ7000, Naxçıvan, Azərbaycan
2Azərbaycan Respublikası Elm və Təhsil Nazirliyi Botanika İnstitutu, Badamdar yolu 40, 

AZ1004, Bakı, Azərbaycan
E-mail: t_talibov@mail.ru

Məqalədə Valerianoideae Raf. - Pişikotular yarımfəsiləsinə daxil olan növlərin sistematik mövqeyi 
dəqiqləşdirilmiş, onların bioekoloji xüsusiyyətləri tədqiq edilmiş, cins və növlərin floristik tiplərə 
görə bölgüsü aparılmış, həyati forması, coğrafi areal tipi, ekoloji qrup və tətbiq sahəsi öyrənilmişdir. 
Tədqiqat ərazisində yayılmış Valerianella cinsi nümayəndələri həyati formalarına görə birillik otlar, 
Valeriana cinsi nümayəndələri isə kolcuqdur. Əsasən mezofit və mezokserofit bitkilərdir. Hündürlük 
qurşaqları üzrə yayılma qanunauyğunluqlarının təhlili göstərmişdir ki, hər iki cinsin nümayəndələri 
daha çox yüksək dağlıq ərazilərdə, alp və subalp qurşaqda yayılmışdırlar. Coğrafi areallarına görə 
aparılan araşdırmada Aralıq dənizi - 5, Qafqaz - 4, Kiçik Asiya - 2, İran - 2, Şərqi Aralıq dənizi, 
Avropa-Sibir, İran-Turan və Avropa-Sibir areal qrupu üzrə isə bir növ aid olmaqla paylanmışdır.

Açar sözlər: bioekoloji xüsusiyyətlər, botaniki-coğrafi rayon, Valerian, Valerianella, Valerianoideae 



4

Talıbov və Məmmədova: Naxçıvan MR-də Valerianoideae Raf. yarımfəsiləsi növlərinin təhlili

1934] və coğrafi [Grossheim, 1936] üsullardan 
istifadə edilmişdir. 

NƏTİCƏLƏR VƏ ONLARIN MÜZAKİRƏSİ 
Muxtar Respublika ərazisində hündürlük qur-

şaqlarını təqribən aşağıdakı kimi bölmək olar: 
nival, subnival və alp çəmənləri (3000-3906 m), 
subalp çəmənləri, keçid fitosenozlar və meşə 
(2500-3000 m), qariqa və çəmən bozqırlar (2000-
2500 m), friqana (dağ bozqırları) (1500-2000 m), 
yarımsəhralar (1000-1500 m) və səhra (1000-600 
m). Bəzən bitkilikdə az da olsa intrazonallığa da 
rast olunur. Bu qurşaqlar üzrə yarımfəsilə növləri 
aşağıdakı kimi paylanmışdır:

Valeriana L. (Centranthus Neck. ex Lam. & 
DC.) - Pişikotu cinsinə daxil olan növlərin şaquli 
qurşaqlar üzrə yayılma qanunauyğunluğu tədqiq 
edilərkən, bu cinsə daxil olan növlərin əsasən 
d.s.h. 1300 m olan ərazilərdən başlayaraq, yuxarı 
zonalara qədər yayıldığı və biotoplarının başlıca 
olaraq qayalı-çınqıllı zonalarda petrofil bitkilərlə 
birlikdə olduğu aşkarlanmışdır. 

Valeriana leucophaea - Külrəng pişikotu növü-
nün xarakterik yayıldığı ərazilər Şahbuz rayonu-

nun Batabat və Dərəboğaz zonası, Culfa rayonu-
nun Göydağ və Ordubad rayonunun Tillək meşəsi 
ətrafıdır. Batabat zonasında II gölün kənarındakı 
təpəlikdə kiçik qruplarla bitir (N 39˚32′12″; E 
45˚46′59″; d.s.h. 2127 m). 

Valeriana alliariifolia Adams - Sarımsaqyar-
paqlı pişikotu muxtar respublika ərazisində “Nax-
çıvan yüksək dağlıq” botaniki-coğrafi rayonunda 
məhdud ərazilərdə yayılmışdır və xarakterik yayıl-
dığı ərazilər Şahbuz rayonunun Kükü kəndi yaxın-
lığında Dərəboğaz ərazisinin Gur bulaq ətrafıdır 
(N 39˚33′39″; E 45˚37′43″; d.s.h. 2470 m). La-
kin Yuxarı Buzqov, Aracıq dağı (Хəzinədərə) və 
Nürgüt kəndi ətrafındakı (Tillək meşəsi) subalp 
qurşaqlarda tək-tək bitdiyi aşkar edilmişdir (Şək. 
2). Hər yerdə yalnız bulaq və ya qayaların şimal 
yamaclarında kiçik qruplar şəkilində bitir. Təbii 
ehtiyatı azdır.

Valeriana alpestris Steven - Alp pişikotu 
növünə Şahbuz rayonunun Batabat ərazisində 
(Salvartı dağı - 3161 m), Culfa rayonunun 
Xəzinədərə (Aracıq dağı), Ordubad rayonunun 
Tillək meşəsi ətrafında tək-tək rast gəlinmişdir.

Valeriana sisymbriifolia Vahl - 

Şəkil 1. Naxçıvan Muxtar Respublikası ərazisində çöl tədqiqat işləri üzrə marşrut sxemi
 

  - Stasionarlar 
-Yarımstasionarlar 

  - Botaniki tədqiqatlar 

Şüvərənyarpaq pişikotu növü digər pişikotu 
növlərinə nisbətən çox yayılmışdır və xarakte-
rik yayıldığı ərazilər Şərur rayonunun Qaraquş 
dağı, Şahbuz rayonunun Salvartı, Culfa rayonu-
nun Xəzinədərə, Ordubad rayonunun Soyuqdağ 
və Nəsirvaz kəndi ətrafıdır. 

Valeriana officinalis L. - Dərman pişikotu 
muxtar respublikada yalnız Culfa rayonunun 
Xəzinədərə ərazisində, Aracıq dağı ətəyindən 
toplanılmışdır (N 39˚20′51″; E 45˚48′42″; d.s.h. 
2180 m). Digər ərazilərdə rast olunmamışdır.

Valeriana erotica Christenh. & Byng 
(Centranthus longiflorus - Uzunçiçək kent-
rantus) - Uzunçiçək pişikotu növü Şərur rayo-
nu Axura və Havuş kəndləri, Kəngərli rayonu 

Çalxanaqala kəndi “Qırmızı daş” adlanan ərazi, 
Babək rayonu Gülşənəbad və Yuxarı Buzqov 
kəndləri ətrafında tək-tək bitir (Şək. 3). Xarak-
terik yayıldığı ərazi Şərur rayonunun Axura və 
Havuş kəndləri arasında olan yolkənarıdır (N 
39˚34′12″; E 45˚13′54″; d.s.h.1580 m). 

Valerianella Mill. - Valerianotu cinsinə daxil 
olan növlərin əksəriyyəti birillik bitkilər olub, 
Naxçıvanın düzənlik və dağlıq botaniki-coğ-
rafi rayonu ərazisində bitirlər. Bu cinsə daxil 
olan növlərdən Valerianella plagiostephana 
Fisch. & C.A. Mey. - Çəptağ valerianotu və 
Valerianella dentata (L.) Pollich - Dişli vale-
rianotu növləri Ordubad rayonunun Kilit və 
Kotam kəndləri ətrafında ən aşağı zonada (N 

Şəkil 2. Valeriana alliariifolia növü generativ inkişaf fazasında

Şəkil 3. Valeriana erotica növü qaya töküntü bitkiliyində

38˚51′31″; E 46˚07′26″; d.s.h. 666 m) yayılmış-
dır. Valerianella uncinata (Bieb.) Dufr. - Qar-
maqlı valerianotu orta dağlıq zonada Ardıcdağ 
(N 39°44′22″; E 45°03′53″; d.s.h. 1990 m) 
ətəyində və Valerianella oxyrrhyncha Fisch. & 
C.A. Mey. - İtiburun valerianotu növü isə Ko-
tamdağ (N 38˚55′25″; E 46˚06′00″; d.s.h. 1960 
m) ətəyində müşahidə edilmişdir. Beləliklə, va-
lerianotu növləri muxtar respublika ərazisində 
650-2000 m d.s.h. zonalara qədər yayıla bilirlər.

Fəsilənin hər iki cinsinə aid olan növlərin 
həyati formaları K.Raunkerə [1934] və İ.Q. Se-
rebryakova [1964] görə araşdırılmışdır. Məlum 
olmuşdur ki, Valerianella cinsi növləri terofit 
həyati formalıdırlar, yəni bu növlərin qışlayan tu-
murcuqları yoxdur (Cəd.). Valeriana cinsinə da-

xil olan növlərin K.R. Raunkerə görə bölgüsündə 
də çox fərqlilik müşahidə edilməmişdir. Belə ki, 
əksəriyyəti hemikriptofit qrupuna aid edilmişdir.

İ.Q.Serebryakov [1964] təsnifatına əsasən 6 
növ kolcuq olmuşdur. 

Coğrafi areallarına görə aparılan araşdırmada 
Aralıq dənizi - 5, Qafqaz - 4, Kiçik Asiya - 2, İran - 
2, Şərqi Aralıq dənizi, Avropa-Sibir, İran-Turan və 

Avropa-Sibir coğrafi areal isə bir növ aid olmaqla 
paylanmışdır. 

Valerianoideae Raf. - Pişikotular  
yarımfəsiləsinin Valeriana L. - Pişikotu və 
Valerianella Mill. - Valerianotu cinsinə daxil olan 
növlərin şaquli qurşaqlar üzrə yayılma qanuna-
uyğunluğunu izləyərkən yarımfəsiləyə daxil olan 
növlərin əsasən muxtar respublikanın 700-3000 m 
d.s.h. ərazilərində yayıldığı müşahidə edilmişdir. 
Valerianotu cinsinə aid növlər isə yalnız 2000 m 
d.s.h. zonalara qədər yayılmışdır. Ekoloji qrupa 
görə mezofitlər - 5, mezokserofitlər -11, kserofit 
isə yalnız bir - Valeriana erotica növü ilə təmsil 
olunmuşlar. Faydalı xüsusiyyətlərinə görə yem 
əhəmiyyətli - 13, dərman - 2, dekorativ və qida 
kimi bir növ təsnif edilmişdir.

1.   Valeriana leucophaea Hemikriptofit Kolcuq Qafqaz Mezofit Yem 
2.  Valeriana alliariifolia Hemikriptofit Kolcuq Kiçik Asiya Mezofit Dərman 
3.  Valeriana alpestris Hemikriptofit Kolcuq Qafqaz Mezofit Yem 
4.  Valeriana sisymbriifolia Hemikriptofit Kolcuq Şərqi Aralıq dənizi Mezofit Yem 
5.  Valeriana officinalis  Hemikriptofit Kolcuq Avropa-Sibir Mezofit Dərman 
6.  Valeriana erotica Hemikriptofit Kolcuq Aralıq dənizi Kserofit Dekorativ 
7.  Valerianella uncinata Terofit Birillik ot Qafqaz Mezokserofit Yem 
8.  Valerianella oxyrrhyncha Terofit Birillik ot Aralıq dənizi Mezokserofit Yem 
9.  Valerianella  sclerocarpa Terofit Birillik ot Aralıq dənizi Mezokserofit Yem 
10.  Valerianella cymbocarpa  Terofit Birillik ot İran Mezokserofit Qida 
11.  Valerianella   plagiostephana  Terofit Birillik ot Aralıq dənizi Mezokserofit Yem 
12.  Valerianella szovitsiana Terofit Birillik ot Şimali İran Mezokserofit Yem 
13.  Valerianella dentata Terofit Birillik ot Aralıq dənizi Mezokserofit Yem 
14.  Valerianella amblyotis Terofit Birillik ot İran-Turan Mezokserofit Yem 
15.  Valerianella  coronata  Terofit Birillik ot Qafqaz Mezokserofit Yem 
16.  Valerianella lasiocarpa  Terofit Birillik ot İran Mezokserofit Yem 
17.  Valerianella leiocarpa Terofit Birillik ot Kiçik Asiya Mezokserofit Yem 

Закономерность распространения видов 
подсемейства Valerianoideae Raf. по вер-
тикальным зонам в Нахчыванской АР, их 
жизненные формы и биоэкологические 
характеристики

Т.Х. Талибов1, У.М. Мамедова2
1Нахчыванский институт биоресурсов (Нахчы-
ванский филиал), Министерство Науки и Обра-
зования, AZ7000, Нахчыван, Азербайджан
2Институт Ботаники, Министерство Науки и 
Образования, Бадамдарское шоссе 40, AZ1004, 
Баку, Азербайджан

Уточнено систематическое положение ви-
дов, входящих в подсемейство Valerianoideae 
Raf. , изучены их биоэкологические характе-
ристики, проведено распределение родов и 
видов по флористическим типам, изучены 
их жизненные формы, географический аре-
ал, экологическая группа и область приме-
нения. Распространенные на территории ис-
следования представители рода Valerianella 
являются однолетними травами, а пред-
ставители рода Valeriana – кустарничками. 
В основном это мезофитные и мезоксеро-
фитные растения. Анализ закономерностей 
распределения по высотным поясам пока-
зал, что представители обоих родов чаще 
встречаются в высокогорных районах, аль-
пийском и субальпийском поясах. В иссле-
довании, проведенном по географическим 
районам, распределение видов по ареалам 
следующее: Средиземноморье - 5, Кавказ - 
4, Малая Азия - 2, Иран - 2, Восточное Сре-
диземноморье, Европа-Сибирь, Иран-Туран 
и Европа-Сибирь - 1.

Ключевые слова: биоэкологические осо-
бенности, ботанико-географический регион, 
Valerian, Valerianella, Valerianoideae

Regularity of distribution of the species be-
longing to the Valerianoideae Raf. sub-family 
on vertical zones in Nakhchivan AR, their 
life forms and bioecological characteristics

T.H. Talibov1, U.M. Mammadova2 
1Nakhchivan Institute of Bioresources (Nakhchi-
van branch), Ministry of Science and Education, 

The systematic position of the species included 
in sub-family Valerianoideae Raf. was clarified, 
their bioecological characteristics were studied, 
the distribution of genera and species according 
to floristic types was carried out, the life form, 
geographical range, ecological group and field 

of application were studied. The representatives 
of the genus Valerianella distributed in the study 
area are annual herbs, and the representatives 
of the genus Valeriana are sub-shrubs. They are 
mainly mesophytic and mesoxerophytic plants. 
The analysis of the patterns of distribution by 
altitude zones showed that representatives of 
both genera are more common in high moun-
tain areas, alpine and subalpine zones. In the 
study conducted according to geographical ar-
eas, species distrubution on ranges are as fol-
lows: Mediterranean Sea - 5, Caucasus - 4, Asia 
Minor - 2, Iran - 2, Eastern Mediterranean Sea, 
Europe-Siberia, Iran-Turan and Europe-Siberi-
an - 1 species.

